
Taflfélags Reykjavíkur, Faxafeni 12 

 
1.  Stefán Baldursson forseti S.Í. bauð fundarmenn velkomna og stakk uppá Helga Áss Grétarssyni sem fundarstjóra og Þráni Guðmundssyni til vara.  Einnig stakk hann uppá Ríkharði Sveinssyni sem ritara og Torfa Leóssyni til vara. 

 
2.  Fundarstjóri kannaði lögmæti fundarins og tilkynnti að fundargerð síðasta aðalfundar lægi frammi til kynningar. 

 
3.  Ólafur H. Ólafsson, formaður kjörbréfanefnda, kynnti skýrslu kjörbréfanefndar: 

 
            Fulltrúar: 

 
            Taflfélag Reykjavíkur                            9 fulltrúar 

            Skákfélagið Hrókurinn              8          " 

            Taflfélagið Hellir                                    7          " 

            Skákfélag Akureyrar                             5          " 

            Skákdeild Hauka                                  3          " 

            Taflfélag Garðabæjar                            3          " 

            Taflfélag Vestmannaeyja                       3          "           Ekkert kjörbréf 

            Skákdeild KR                                      2          " 

            Skákf. Snæfellsbæjar                            2          "           Ekkert kjörbréf 

            Skákd. Eldri borgara                            1          "           
 
Fundinum hefur borist kjörbréf frá Skákd. Fjölnis.  Sótt hefur verið um inngöngu í Skáksambandið og hefur einn fulltrúa, verði innganga félagsins samþykkt. 

 
Fundinum hefur einnig borist bréf frá félaginu Kátu biskuparnir, sem sótt hefur um inngöngu í Skáksambandið og hefur félagið einn fulltrúa, verði innganga félagsins samþykkt. 

 
Kjörbréf borin upp og samþykkt. 

 
Fundarstjóri bar upp tillögu um breytingu á dagskrárlið um að 7. liður "Inntaka nýrra félaga" verði flýtt.  Ný félög sem sækja um inngöngu eru: 

 
            Skákdeild Fjölnis 

            Kátu biskuparnir 

            Skákfélag Snæfellsbæjar 

 
4.  Forseti flutti skýrslu stjórnar.  Fundurinn minntist látins stjórnarmanns, Haraldar Blöndal, með einnar mínútu þögn. 

 
Stefán ræddi um stormasamt ár sem einkenndist af mörgum og stórum viðburðum og einnig af kærumálum.  Hann ræddi sérstaklega um kærumál sambandsins. sem hann taldi að ætti ekki að vera með halla uppá margar milljónir.  Þá nefndi hann styrkjamál og agamál.  
 
Stefán tjáði fundinum að hann gæfi ekki kost á sér sem forseti á næsta ári þar sem hann hverfur til annarra starfa.  Hann þakkaði stjórnarmönnum og öðrum samstarfsmönnum fyrir samstarfið á liðnu starfsári. 

 
5.  Gjaldkeri S.Í., Bragi Kristjánsson gerði grein fyrir reikningum sambandsins.  Tap var á rekstri sambandsins upp á rúma 1,5 milljón.  Ráðast þurfti í lántökur uppá 4.5 millj. til 10 ára og eru greiðslur 730 þús. fyrir næsta starfsár.  Hluti lánsins fer til greiðslu á tapi v. Reykjavíkurskákmótsins og Rvk. Rapid sem bókast á árið 2004 og til greiðslu á tapi uppá 1.6 millj. 

 
6.  Umræður um störf stjórnar og afgreiðsla reikninga. 

 
Rúnar Sigurpálsson lýsti yfir áhyggjum af skuldastöðu sambandsins. 

Áskell Örn Kárason ræddi um stöðu sambandsins og samstöðu innan sambandsins. 

 
7.  Fjárhagsáætlun lögð fram og gerði Bragi Kristjánsson grein fyrir helstu atriðum í áætluninni. 

Í áætluninni er ekki gert ráð fyrir kostnaði vegna ýmissa viðburða heldur komi til sérstök fjáröflun. 

Guðfríður Lilja ræddi um fjárhagsstöðu sambandsins, sem hún taldi að myndi eiga að vera í forgangi á næsta starfsári. 

Reikningar sambandsins og fjárhagsáætlun samþykkt. 

 
8.  Kosning stjórnar og varastjórnar. 

Guðfríður Lilja ávarpaði fundinn og lýsti yfir að hún gæfi kost á sér sem forseti S.Í. til næsta starfsárs.  Hún vill einbeita sér að fjármálum og kynningarmálum, en einnig vill hún bæta samskipti milli félaganna. 

Engir aðrir gáfu kost á sér og var Guðfríður Lilja kosin forseti með lófaklappi. 

Lilja stakk upp á eftirtöldum í stjórn S.Í.: 

 
            Gunnar Björnsson 

            Harpa Ingólfsdóttir 

            Helgi Ólafsson 

            Hrafn Jökulsson 

            Ólafur Kjartansson 

            Haraldur Baldursson 

 
Ekki var stungið uppá fleirum og var því réttkjörið. 

 
Lilja stakk upp á eftirtöldum í varastjórn: 

 
1.         Helgi Árnason 

2.         Páll Sigurðsson 

3.         Auðbergur Magnússon 

4.         Björn Þorfinnsson 

 
Samþykkt með lófaklappi. 

 
9.  Kosning endurskoðenda.  Stungið er uppá Árna Birni Jónassyni og Guðmundi Halldórssyni og Kristni B. Þorsteinssyni til vara.   Samþykkt. 

10.  Kosning kjörbréfanefndar.  Stungið er uppá Ólafi H. Ólafssyni, Haraldi Baldurssyni og Sigurberg Elentínusarsyni sem aðalmönnum í kjörbréfanefnd og til vara Georg Páll Skúlason, Jóhann Larsen og Árni Ármann Árnason.  Samþykkt. 

 
11.  Kosning í dómstól S.Í.  
 
       Aðalmenn: Ingólfur Friðjónsson 

                                    Jón Rögnvaldsson 

                                    ÓlafurH. Ólafsson 

 
      Varamenn:              Hilmar Ingimundarson 

                                    Hlíðar Þór Hreinsson 

                                    Þráinn Guðmundsson 

Samþykkt. 

 
12.  Lagabreytingar.  Bragi Kristjánsson kynnti breytingar á skáklögum S.Í.  Mestmegnis er um orðalagsbreytingar að ræða, til samræmis og verið að fella út úrellt ákvæði. 

 
Júlíus Friðjónsson kynnti breytingartillögu á skáklögum S.Í. v. Íslandsmóts skákfélaga. 

 
Áskell Örn Kárason gerði grein fyrir breytingartillögu nefndar um Íslandsmót skákfélaga. 

 
Ólafur H. Ólafsson gerði athugasemd við seinni hluta tillögu Júlíusar þar sem hér ætti við reglugerð en ekki skáklög S.Í. 

 
Jóhann fagnaði breytingu á 17. grein skáklaganna, en lýsti efasemdum um breytingu á 19. grein. 

 
Páll Sigurðsson sagðist sammála Ólafi H. að reglugerðarbreytingar Júlíusar ættu ekki heima á þessum fundi, en þær væru að mörgu leyti góðar.  Lagði til við stjórn að hún tæki þær upp á næsta aðalfundi.  Sammála tillögum stjórnar S.Í.  Gagnrýndi nefndina um ÍS fyrir að hafa ekki samráð vð félögin og að setja ekki fram greinargerð.  Sammála breytingu nefndarinnar á 17. grein.  Á móti breytingartillögu nefndarinnar á 19. grein.  Sammála breytingu nefndarinnar á 20. grein, en taldi hana ekki ganga nógu langt. 

 
Auðbergur Magnússon á móti 100 stiga reglunni í breyingartillögu Júlíusar, nefndi t.d. að stigalausir væru oft virkari en menn m/stig og  stigaháir óvirkir skákmenn. 

Auðbergur kom með breytingartillögu við tillögu Júlíusar. 

 
Júlíus Friðjónsson sagði reglugerðarbreyting aðeins vera til skýringar, en ekki til afgreiðslu.  Sagðist vera til í að styðja breytingartillögu þess efnis að ákvæðið um 100 stig yrði fellt úr. 

 
Kristján Örn Elíasson sagðist ósáttur við breytingartillögur nefndarinnar á 19. grein. 

 
Sveinn Arnarsson gerði athugasemd við breytingartillögu stjórnar S.Í. á 7. gr. og spurði hvort tilgangurinn væri sá að fækka keppendum.  Sagðist sammála Auðbergi með athugasemd við breytingartillögu Júlíusar á 19. grein. 

 
Við tók umræða og afgreiðsla á hverri lagabreytingartillögu 
 
1)  4. gr. 

Viðbót, ný málsgrein aftast í greinina: 

Við val á keppendum, skv. 3. og 4. töluliði 1. mgr., skal stjórn Skáksambandsins fara eftir reglum í 2. mgr., 14. gr. þessara laga. 

4. gr.:  Bráðabirgðaákvæði falli út. 

Með þeim breytingum, sem lagðar eru til, hljóðar 4. gr. þannig: 

Landsliðsflokkur 

Eftirtaldir keppendur hafa þátttökurétt í landsliðsflokki: 

1.  Þrír efstu menn í landsliðsflokki á síðasta Skákþingi Íslands, og einn til vara. 

2.  Fjórir efstu menn í áskorendaflokki á síðasta Skákþingi Íslands. 

3.  Þrír stigahæstu menn landsins aðrir en þeir, sem falla undir lið 1 eða 2 og tveir til vara. 

4.  Aðrir keppendur valdir af stjórn Skáksambands Íslands.  Skáksambandsstjórn skal a.m.k. tveim mánuðum áður en keppni í landsliðsflokki hefst, tilkynna hversu margir keppendur verða og hvar keppnin verður haldin.  Jafnframt skal tilkynna hvaða menn hafa rétt til þátttöku skv. tl. 1-3 og gefa þeim hálfsmánaðar frest til að ákveða hvort þeir tefli. 

Mánuði áður en keppnin hefst skal Skáksambandsstjórn hafa valið þá sem hún býður til þátttöku. 

Við val á keppendum, skv. 3. og 4. tl., hér að framan, skal stjórn Skáksambandsins fara eftir reglum í 2. mgr., 14. gr. þessara laga. 

 
Breytingartilla á 4. grein var samþykkt samhljóða.  Breytt grein sést hér að ofan. 

 
Páll útskýrði breytingartillögu á 7. gr. og sagði þátttöku í kvennafl. ekki hafa verið næga til að binda þátttakendur í 12. 

Guðfríður Lilja sagði þessa breytingu góða til að stjórnin geti ákveðið hvernig best væri að haga mótinu. 

Tillagan samþykkt samhljóða.  Ný grein lýtur svo út. 

 
Tillaga að nýrri 7. gr.: 

Kvennaflokkur 

Stjórn Skáksambands Íslands skal árlega ákveða fjölda keppenda og keppnisfyrirkomulag í landsliðsflokki kvenna.  Síðasti Íslandsmeistari skal ávallt eiga rétt á þátttöku. 

 
Breyting á 8. gr. samþ. samhljóða.  Ný grein hljóðar svo: 

 
Breytt 8. gr.: 

Unglinga-og barnaflokkur 

Í unglingaflokki eiga þátttökurétt þeir sem verða 20 ára á almanaksárinu og yngri.  Í drengja-og telpnaflokki keppa 15 ára og yngri á almanaksárinu.  Í barnaflokki 11 ára og yngri á almanaksárinu. 

 
Breyting á 10. gr. samþ. samhljóða.  Ný grein hljóðar svo: 

 
Breytt 10 gr.: 

Hraðskákmót Íslands 

Stjórn SÍ. ákveður tímasetningu hverju sinni og sér um framkvæmd mótsins.  Sigurvegari hlýtur nafnbótina Hraðskákmeistari Íslands.  
 
Breyting á 11. gr. samþ. samhljóða.  Ný grein hljóðar svo: 

 
Breytt 11. gr.: 

Atskákmót Íslands 

skal haldið í tveim þrepum, undanrásum og úrslitakeppni.  16 skákmenn skulu tefla til úrslita með útsláttarfyrirkomulagi.  Stjórn Skáksambands Íslands setur reglugerð um val keppenda, tímasetningu og um annað viðkomandi mótshaldinu. 

 
Breyting á 12. gr. samþ. samhljóða.  Ný grein hljóðar svo: 

 
Ný 12. gr.: 

Umhugsunartími 

Skáksamband Íslands ákveður tímamörk á skákmótum á vegum sambandsins í samræmi við reglur FIDE, alþjóðaskáksambandsins.  Tímamörk skulu auglýst um leið og dagsetningar viðkomandi skákmóts. 

 
Breyting á 13. gr. samþ. samhljóða.  Ný grein hljóðar svo: 

 
7)  13. gr. 

*2. mgr., 13. gr. laganna falli út.  ("Til þess að öðlast rétt til keppni skv. stigum í landsliðsflokki.....") 

Breyt verður greinin svona: 

Stjórn Skáksambands Íslands lætur reikna a.m.k. tvisvar á ári skákstig fyrir íslenska skákmenn, sem taka þátt í skákmótum á vegum sambandsins eða aðildarfélaga þess.  Stjórn Skáksambandsins setur nánari reglur um hvaða skilyrði þurfa að uppfylla til að vera tekin til útreiknings. 

 
Helgi Áss Grétarsson mælti fyrir tillögu nefndarinnar um breytingu á 17. grein. 

Tillagan var samþykkt m. 19 atkvæðum gegn 8.  Greinin hljóðar svo nú: 

 
17. grein. 

8 lið skulu vera í tveim efstu deildunum.  Stjórn S.Í. hefur rétt til að fjölga eða fækka liðum í 3. og 4. deild þyki henni ástæða til.  Tvö efstu lið 2. 3. og 4. deildar færast upp í lok keppnistímabils en tvö neðstu í fyrstu, annarri og þriðju deild færast niður. 

 
Lögð var fram breytingartillaga Auðbergs Magnússonar á breytingartillögu Júlíusar á 19. grein.  Breyting Auðbergs er sú að í staðinn fyrir ákvæði um 100 stiga hliðrun milli borða komi ákvæði þar sem segir að raða skulu mönnum eftir styrkleika. 

 
Jóhann H. Ragnarsson ræddi um breytingartillögu Auðbergs. 

Páll Sigurðsson ræddi um fyrirkomulag kosninga. 

Ólafur H. varaði við breytingartillögu Júlíusar á 19. grein.  Taldi ekki sniðugt að miða við stig v. æfingalausra manna, en lýst betur á tillögu Auðbergs. 

Auðbergur Magnússon spurði um framkvæmd kosninga. 

Torfi Leósson varaði við breytingatillögu Auðbergs.  Sagði hana bjóða upp á meiri svindlmöguleika. 

Breytingartillaga Auðbergs var samþykkt með 14 atkvæðum gegn 10.  Tillaga Júlíusar eftir breytingar var því borin upp til atkvæða. 

Tillagan var samþykkt með 14 atkvæðum gegn 9.  Greinin lítur þá svo út. 

 
19. grein. 

Keppendur skulu vera fullgildir félagsmenn þeirra taflfélaga sem þeir tefla fyrir.  Raða skal keppendum í sveitir og borð eftir styrkleika.  Ekki er leyfilegt að breyta röð keppenda eftir að keppni hefst.  Keppandi getur flust upp eða niður um sveit hvenær sem er keppninnar en heildarröð keppenda verður að haldast.  Komi lið ekki til keppni án orsaka tapar það skákum á öllum borðum.  Komi slíkt fyrir tvisvar skal liðið dæmt úr keppninni.  Í hverri viðureign skal a.m.k. helmingur liðsmanna hverrar sveitar vera íslenskir ríkisborgarar eða hafa verið með lögheimili sitt á Íslandi undanfarið ár. 

 
Jóhann H. Ragnarsson tjáði sig um hugmynd nefndarinnar um að skila inn lista í 1. deild.  Sagðist vera gegn henni.  Helgi Áss tjáði sig um hugmyndina um listann.  Tók fram að hún gengi upp þrátt fyrir að tillaga Júlíusar hefði verið samþykkt.  Sagði hana einmitt brýna nú. 

Páll Sigurðsson sagði þessa breytingu sem samþykkt hefði verið ekki vera svo hættulega.  
Björn Þorfinnsson bar upp frávísunartillögu á hugmynd nefndarinnar um að skila inn lista í 1. deild. 

Torfi Leósson varaði við að ef listatillagan yrði samþykkt þá yrðu aðstæður of flóknar. 

Hrannar Arnarsson varaði við listatillögunni - hún myndi setja of miklar skorður á 1. deildina.  Styður frávísunartillögu Björns. 

Stefán Freyr sagði auðvelt að skilgreina skákstyrkleika.  Félögin gætu t.d. númerað menn á félagaskrá eftir styrkleika. 

Ólafur H. sagðist samþykkja frávísunartillöguna - svo hún yrði til skoðunar hjá S.Í. 

Kristján Örn styður frávísunartillöguna. 

Rúnar Sigurpálsson styður frávísunartillögu. 

 
Helgi Áss taldi, eins og Hrannar, að líklega væru kvenna og unglingasveitir í andstöðu við hina breyttu 19. grein.  Lagði þó til að stjórn S.Í. myndi samt heimila slíkar sveitir. 

Frávísunartillaga Björns var samþykkt með meirihluta atkvæða. 

 
Þá var gengið til umræðu um útlendingaákvæðið.  Helgi Áss sagði að þetta ákvæði væri lagalega vafasamt. Björn Þorfinnsson lagði til að tillögunni um að fella burt útlendingaákvæðið yrði vísað frá. 

Júlíus Friðjónsson spurði hvort ekki væri hægt að fá á hreint hvort þetta ákvæði stæðist lög áður en það yrði fellt út. 

Sindi Guðjónsson studdi frávísun. 

Frávísunartillagan var samþykkt með þorra atkvæða gegn 7. 

Fjallað var um breytingatillögu nefndarinnar á 20. grein. 

Helgi Áss fjallaði um breytingartillöguna og sagði það vera túlkun nefndarinnar að breytingin fæli bæði í sér að liðið sem gerist brotlegt missi 1 vinning, óháð úrslitum ólöglegu skákarinnar, og að hitt liðið, sem brotið var gegn fái 1 vinning, þó aldrei svo að annað liðið fái yfir 8 vinninga eða undir 0 vinninga. 

Tillagan samþykkt samhljóða.  Greinin lítur því svo út nú: 

 
20. grein 

Stjórn Skáksambandsins skal árlega skipa sérstaka mótsstjórn, sem sér um framkvæmd mótsins og sker úr um lögmæti keppenda.  Taki ólöglegur keppandi þátt í keppninni skal mótsstjórn án kröfu draga einn vinning frá liði hans.  Úrskurðurinn skal falla innan tveggja sólarhringa frá upphafi þeirrar umferðar sem keppandinn tók þátt í.  Úrskurði mótsstjórnar er hægt að skjóta til Dómstóls S.Í. svo og einnig ef mótsstjórn hafi látið undir höfuð leggjast að draga vinning frá liði keppandans.  Slík erindi eiga að hafa borist dómstólnum eigi síðar en fjórum sólarhringum frá upphafi þeirrar umferðar sem keppandinn var á meðal þátttakenda .  Dómur Dómstóls S.Í. skal liggja fyrir eigi síðar en 5 sólarhringum eftir að erindið barst.  Skákstjóri úrskurði um önnur vafaatriði. 

 
Önnur mál. 

 
Helgi Árnason þakkaði fyrir þann stuðning sem innganga hins nýja félags, Skákdeildar Fjölnis, fékk.  Óskaði Guðfríði Lilju til hamingju með kjörið.  Helgi þakkaði fyrir þau grunnskólamót sem S.Í. hefði haldið og sagðist vonast til að þau yrðu stærri og betri. 

 
Páll Sigurðsson minnti á hraðskákmót Íslands á morgun. 

 
Jóhann H. Ragnarsson hrósaði fráfarandi stjórn fyrir vel heppnað Íslandsmót. 

 
Torfi Leósson minnti á að hin góðu grunnskólamót væru ekki bara haldin af S.Í. heldur einnig TR svo sem einstaklingskeppni í Reykjavík og sveitakeppni grunnskóla í Reykjavík á sama tíma og hann bauð Fjölni velkomin í skáksamstarfið. 

 
Nýkjörin forseti, Guðfríður Lilja Grétarsdóttir, þakkaði fráfarandi stjórnarmönnum um leið og hún sleit fundi.  Guðfríður Lilja bauð einnig velkomin hin nýju félög.


